
Uvva quliaqtuaq Noah-kun. 
Iġñiqaŋaruq piŋasunik, 
Shem-miglu, Ham-miglu, 
Japheth-miglu. Noah sumik 
pasiñaġumiñaiññiqsuq 
iñulluatatualuuvluniḷu taimani.



Iñuuŋaruq maliġuaqługu God. 
God-im qiñiŋagaa nuna aasii 
iḷitchuġiŋaruq 
pigiiḷiŋatilaaŋanik, qanukkii 
iñupayaat iñuusiŋat 
piḷuksipiaġataŋaruq.



God-im uqallautigaa Noah, “Sivunniqsuŋa 
tuqutchukługich iñuupayauraqtuat nunami. 
Suksraunġiġñiaġitka tamatkiġḷugich, 
   qanukkii uvva nuna siḷivittuq 
       piaqłuktaunmik. Umiaqpaliuġiñ 
          iliŋnun qirulluatamik; 
               inauraliqsuġlugu 
                 qaaliġḷugulu 
                 anŋunmik 

  iḷualu 
siḷataalu.”



Taktilaaliġḷugu 450-tun 
isigagniqtun, 
piŋasukipiaq akimiatun 
(75) isigagniqtun 

iraqtutigiliġḷugu, 
malġukipiaq tallimatunlu 
(45) puqtutilaaliġḷugu. 



“Qanusiḷimaanik 
taqualigaaġutin ilivsiḷu 
niġrutillu niqiksraŋiññik.” 



Umiaqpagmun ikuqatiginiaġitin malġullaat niġrutit, 
aŋusallut aġnasallullu, iñuullayumaut. 



Ikuqatigilugich tallimat malġuktun iñugiaktigiruat 
igḷugiiḷḷaat pirġausiq nalaułługu salumaruat 
niġrutit, aŋusallullu aġnasalluŋiḷḷu, aglaan 
ikuqatiqaġlutin igḷugiiḷḷaałhiñanik pirġausiq 
nalaułługu salumaitchuaŋnik. 



Ilaalu tuvaaqatiniḷu, 
iġñiġutiiniḷu tuvaaqatiŋiḷḷu, 
ikuŋarut annaksaqłutiŋ 
uliqpagmiñ. 



Noah 600-tun ukiuqtutigiliġman, 
akimiaq malġuŋanni (17th) uvlut 
tuglianni tatqich, siiqsinniġich 
suppuqhiaġniqsut immamik taġiumiñ 
itiruamiñ, upkuaŋich immat 
qiḷaŋmi aŋmaŋarut, . . .



. . . sialuŋaruq nunami malġukipiani 
(40) uvluni unnuaniḷu. 



Imaq itisisaiññaŋaruq, 
umiaqpaglu puktaŋaruq. 



Itisivaił̣ł̣uni matullaŋagaich qiḷaum ataaniittuat 
iġġipayaurat, qutchiŋñiqsratunnii; Sunapayauraq 
nunami aniġniqaqtuaq tuquŋaruq. 



God-im piiguŋaiññiġaa Noah 
niġrutipayaallu itqatigiraŋich 
umiaqpagmi; anuqłiġuqtinŋagaa, aasii 
imaiġuraaqsaŋaruq. 



Malġukipiaq (40) uvlut 
pianiŋmata Noah-m 
agmaŋagaa igalauraq, 
Tainnaitkaluaqami, Noah 
aullaqtitchiḷgitchuq tiŋmiamik 
iḷitchuġisaqłuni imaq anmuktilaaŋa, 
aglaan immam matuŋavlugusuli 
iluqaan nuna, tiŋmiaq 
mitchaaġviksraiñŋaruq. 



Iñuiññaq tallimat malġuŋanni (27th) uvluŋisa tugliuruam 
tatqim nuna iluqani paliumasiŋaruq. God-im 
uqallautigaa Noah, “Niusitchi umiaqpagmiñ 
 ilviḷḷu tuvaaqatillu, iġñiġutitillu, 
       tuvaaqatiŋiḷḷu. 



Noah ikipkaiviḷiuŋaruq Ataniġmun; atausiullaavlugich 
qanusiḷḷaat 
salumarualia-
guruaniñ niġrutiniñ 
tiŋmianiñlu 
aitchuutiksraŋaruq, aasii 
ikipkaqługich suġaił̣ł̣ugich 
aitchuutigivlugich 
ikipkaivigmi. 



Nalunaiñŋ-
utausaġlugu 
isuksraiḷaamun 
inniaqtuaq sivunniun 
inillaktaġa ilivsiññun 
iluqaiññunlu 
iñuggutiqapayaaqtuanun, 

iḷisiruŋa pimñik 
tulimmaġmik 
nuviyanun. 
Nalunaiñŋutauniaqtuq 
sivunniutigiramnun 
nunamun. 



Nuviyaliqs-
ituaġupku aasii 
nuiḷuni tulimmaq, 
itqaumaniaġiga 
sivunniuġutigiraġa 
ilivsiññun niġrutipayaanullu. 

     Uliqpaum qakuguunnii
  suksraunġitqigñiaŋitkaich
            iluqaisa
        iñuggutiqapayaaqtuat. 



God-im 
quviasaaġusiamik uqallautiŋagaich 
Noah-lu iġñiŋiḷḷu uqallakłuni, 
“Iñugiaktuanik miqłiqsiyumausi, 
kiŋuvaaġiniaqtasi iñuuyumaut 
sumipayaaq nunami.” 



“Iġñiŋich Noah-m 
niuqatigiŋaraŋich umiaqpagmiñ 
ukua Shem-lu, Ham-lu, Japheth-lu. 
Tavra taapkua piŋasut iġñiġiraŋich 
Noah-m maŋŋuġigaich 
iluqaġmiŋ iñuich 
nunamiittuat.”

